
A.L. 267 tal-2014

ATT DWAR IT-TAXXA FUQ L-INCOME
(KAP. 123)

Regoli tal-2014 li jemendaw ir-Regoli dwar il-Programm
ta’ Residenza Globali

BIS-SAĦĦA tas-setgħat mogħtija bl-artikoli 56(23) u 96 tal-Att
dwar it-Taxxa fuq l-Income, il-Ministru tal-Finanzi għamel dawn ir-
regoli li ġejjin:-

Titolu u bidu 
fis-seħħ.

L.S. 123.148

1. (1)  It-titolu ta’ dawn ir-regoli hu r-Regoli tal-2014 li
jemendaw ir-Regoli dwar il-Programm ta’ Residenza Globali, u dawn
ir-regoli għandhom jinqraw u jinftiehmu ħaġa waħda mar-Regoli
dwar Programm ta’ Residenza Globali, hawn iżjed ’il quddiem
imsejħa "ir-regoli prinċipali".

(2) Dawn ir-regoli għandhom jitqiesu li bdew iseħħu fl-1 ta’
Lulju, 2013.

Temenda r-
regola 2 tar-
regoli prinċipali.

2. Ir-regola 2 tar-regoli prinċipali għandha tiġi emendata kif
ġej:

(a) it-tifsira ta’ "residenti li joqgħod għal żmien twil"
għandha tiġi emendata kif ġej:

(i) fil-paragrafu (b) tagħha, minflok il-kliem
"(Ċittadini ta’ Pajjiżi Terzi);  jew" għandhom jidħlu l-
kliem "(Ċittadini ta’ Pajjiżi Terzi);"; u

(ii) il-paragrafu (ċ) tagħga għandu jiġi mħassar; u

(b) il-proviso għat-tifsira ta’ "żamma ta’ proprjetà li
tikkwalifika" għandu jiġi sostitwit b’dan li ġej:

"Iżda dan sakemm il-persuni li jgħixu fil-proprjetà
li tikkwalifika ma jkunux persuni oħra ħlief (a) il-
benefiċjarju, u (b) persuni li jikkwalifikaw bħala
dipendenti tiegħu jew persunal domestiku sakemm il-
Kummissarju jkun ġie notifikat li dawn id-dipendenti jew
persunal domestiku se jkunu hekk jirrisjedu;".

Temenda r-
regola 4 tar-
regoli prinċipali.

3. Il-paragrafu (g) tar-regola 4 tar-regoli prinċipali għandu
jiġi sostitwit b’dan li ġej:

"(g) jista’ jikkomunika b’mod adegwat f’waħda mil-

lingwi uffiċjali ta’ Malta; u".

Temenda r-
regola 5 tar-
regoli prinċipali.

4. Ir-regola 5 tar-regoli prinċipali għandha tiġi emendata kif
ġej:

(a) fil-paragrafu (b) tas subregola (3) tagħha, minflok il-
kliem "fil-proviso għas-subregola (1) għandha titħallas fil-
mument li l-istatus speċjali ta’ taxxa jingħata" għandhom jidħlu
l-kliem "fil-proviso għas-subregola (1) għandu jitħallas qabel
ma jingħata l-istatus speċjali ta’ taxxa"; u

(b) is-subregola (4) tagħha għandha tiġi sostitwita b’dan
li ġej:

"(4) (a) Minkejja kull disposizzjoni fl-Att,
individwu li jaqa’ taħt it-tifsira ta’ "residenti li joqgħod
għal żmien twil" fir-regola 2, ikun taxxabbli fuq kull
income li jkun dovut jew derivat minn Malta jew
band’oħra, u sew jekk jasal Malta jew le fir-rigward ta’
income imsemmi fl-artikolu 4 tal-Att u soġġett għat-taxxa
skont ir-rati msemmija fl-artikolu 56 tal-Att.

(b) Fil-każ fejn l-individwu msemmi fil-
paragrafu (a) huwa benefiċjarju jew dipendenti, il-
mandatarju awtorizzat reġistrat rilevanti għandu -

(i) jinvestiga u jikseb informazzjoni
mingħand il-benefiċjarju rilevanti dwar jekk il-
benefiċjarju jew xi dipendenti tiegħu jaqgħu taħt l-
imsemmija tifsira ta’ "residenti li joqgħod għal
żmien twil" fil-31 ta’ Diċembru ta’ kull sena mis-
sena ta’ meta ġiet appuntata d-data ’l quddiem; u

(ii) jinnotifika lill-Kummissarju dwar kull
individwu li hu benefiċjarju jew dipendenti li jaqa’
taħt l-imsemmija tifsira ta’ "residenti li joqgħod
għal żmien twil" sa mhux aktar tard mit-30 ta’ April
wara l-31 ta’ Diċembru msemmi fis-subparagrafu
(i) fuq il-formola li l-Kummissarju jista’
jiddetermina. Fejn il-mandatarju awtorizzat
reġistrat ma jkunx kapaċi jikseb din l-
informazzjoni, hu għandu jinnotifika lill-
Kummissarju sal-imsemmi 30 ta’ April dwar din
is-sitwazzjoni u jipprovdi prova li saru mill-anqas
żewġ tentattivi ta’ tiftix. Fejn dawn in-notifiki ma
jsirux fiż-żmien speċifikat, il-mandatarju
awtorizzat reġistrat għandu jeħel piena

amministrattiva ta’ għaxart elef euro (€10,000).

Temenda r-
regola 6 tar-
regoli prinċipali.

5. Fil-paragrafu (b) tas-subregola (5) tar-regola 6 tar-regoli
prinċipali, minflok il-kliem "dak l-individwu javża lill-Ministru",
għandhom jidħlu l-kliem "dak l-individwu javża lill-Ministri".

Temenda r-
regola 10 tar-
regoli prinċipali.

6. Minnufih wara s-subregola (7) tar-regola 10 tar-regoli
prinċipali, għandha tiżdied is-subregola ġdida li ġejja:

"(8) Meta mandatarju awtorizzat reġistrat ripetutament
jonqos milli jwettaq funzjoni meħtieġa taħt dawn ir-regoli, hu
jieqaf milli jkun mandatarju awtorizzat reġistrat. Għall-finijiet
ta’ dan il-paragrafu, "ripetutament" tfisser tfisser nuqqas ta’
twettiq tal-funzjonijiet meħtieġa taħt dawn ir-regoli għal aktar
minn darbtejn.".

